Әйел адамның  өзге әйелдердің алдындағы әуреті (ұятты жерлері)
Мейрімді де, Рахымды Аллаһтың атымен!
Әлемдердің Иесі Аллаһқа мақтау-мадақтар, пайғамбарымыз Мухаммадқа, оның отбасына және барлық сахабаларына Аллаһтың сәлемі мен игілігі болсын!

Содан соң:

Әйелдің өзге әйелдердің алдындағы әуретіне, яғни жауып жүруге тиісті ұятты жерлеріне не жатады деген бұл мәселеде, негізінде үлкен келіспеушіліктер бар.
Тек жыныстық мүшелерге ғана қарауға тыйым салынады деп есептеген ғалымдар да, немесе әйелдің өзге әйелдердің алдындағы әуреті (ұятты жерлері) ер адамдардың әуретімен бірдей, яғни кіндіктен тізеге дейін деп айтқандары да болды. Ал олардың үшінші басқа бір тобы әйел адамдардың бір-бірлерінің алдындағы ұятты жерлері - олардың  махрам (оған үленуіне тыйым салынған) ер адамдарының алдындағы  әуретімен (ұятты жерлерімен) бірдей, яғни әдеттегі үйдегі кейіпіндей, денесінің дәрет алғандағы жуылатын жерлері деп айтқан.
Осы барлық пікірлердің себебі түсінудегі келіспеушіліктер мен дәйектердің күшінде. Мысалы, бір ғалымдардың дәлел ретінде сүйенген хадистерін басқалары әлсіз деді, ал екіншілерінің   сүйенген хадистерін үшіншілері әлсіз деп есептеді.

Мысалы, махрам адамдарға көрсетуге болатын жерлерден арғысын әйелдерге көрсетуге тыйым салғандар дәлел ретінде әйелдерге моншаға баруға тыйым салынғандығы туралы хадисті қолданған. Көп имамдар моншаға баруға тыйым салынғандығы жөніндегі бұл хадистердің бәрін әлсіз деп айтқан. Имам  әл-Хазими өзінің «әл-И’тибар» кітабында: «Монша жөніндегі барлық хадистер кемшілікке ие және оларға байланысты сенімді хабар тек сахабалардан ғана бар», - деген. Және де шейх ибн әл-Қайим:  «Монша жөнінде шынайы хадис жоқ» - деп айтқан. Және хафиз Абдуль-Хакқ әл-Ишбили оларды өзінің «әл-Ахкам әл-утада» кітабында әлсіз деп атаған 1/244.
Бірақ бұған қарамастан, жоғарыда ескерткеніміздей, көптеген имамдар бұл хадистерді бір-бірлерін күшейтетіндіктен сенімді деп есептеген.
«Әйелдердің өзара ұятты жерлері ер адамдардың ұятты жерлерімен бірдей, яғни кіндік пен тізенің арасы»  деп есептегендер дәлел ретінде келесі хадисті келтіреді: «Кіндік пен тізенің арасындағы – ұятты жерлер (әурет)». әд-Дарақутни 879, әл-Байхақи 3237.
Олар: «Бұл жалпы хадис, сондықтан ер адамдарға қатысты болған үкім әйелдерге де қатысты», - дейді! Бірақ бұл хадис әлсіз, себебі оның иснадында екі кабыл етілмейтін жеткізуші - Са’ид ибн Рашид және ‘Уббад ибн Касир бар. Бұл хадистің сенімділігін (осы мағынадағы) басқа хадистердің болуына байланысты күшейткен ғалымдарға келер болсақ, олар мұны тек ер адамдарға байланысты нақтылап берген.
Бір сөзбен айтқанда, сұрақ аса оңай емес және даулы.

«Әйел адамдар өзге әйелдердің алдында тек өздеріне махрам болған ер адамдарының алдында аша алатын жерлерін ғана көрсете алады», - дегендердің ең күшті дәлелі: «Мүмін әйелдерге де айт: "(Бөгде ерлерден) көздерін сақтасын. Әрі ұятты жерлерін (зинадан) қорғасын. Сондай-ақ зейнеттерін көрсетпесін. Бірақ олардың өзіндігінен көрінгендері басқа. Және бүркеншіктерін омырауларына түсірсін. Зейнеттерін керсетпесін. Бірақ: Ерлеріне, әкелеріне, қайын аталарына, өз ұлдарына, өгей ұлдарына, аға-бауырларына, олардың ұлдарына, әпеке-сіңлілерінің ұлдарына, мұсылман әйелдерге, қолдарындағы күңдеріне, әйел керек қылмайтын қызметшілерге немесе әйелдердің ұятты жерлерін білмейтін балаларға көрсетулеріне болады. Және де көмескі зейнеттерін басқаларға білдіру үшін аяқтарын ұрып жүрмесін. Әй мүміндер, түгел Аллаһқа тәубе қылыңдар! Әрине құтыларсыңдар». (ән-Нұр 24:31)
Саләфтардың бұл аятқа берген түсіндірмесінде әйел адам өзге әйелдердің алдында шашын, тізеден төмен аяғын, қолдарын және т.б. көрсете алатыны келген. Сондықтан көптеген ғалымдар: «Әйелдің өзге әйелдердің алдындағы әуреті (ұятты жерлері) – басынан, мойнынан, қолынан және балтырының ортасынан төменгі жағынан басқа денесінің барлық жерлері», - деп айтқан. “аль-Хидая шарх әл-Бидая” 4/85 қараңыз.

Яғни  әйелдің өз жақындарының көздерінше жұретін, әдет-ғұрыпта қалыптасқан үйдегі көрінісі. Айтпақшы, Саудияның ғұламаларының ішінен шейх Ибн ‘Усаймин «Фатауә нуру ‘алә әд-дарб» еңбегінде және  «Мауа’из әл-’амма» дәрісінде, сондай-ақ шейх ‘Абдуль-Карим аль-Худайр (Али аль-Худайрмен шатыстырмаңыздар)  «Шарх аль-Мууатта»-сында (таспа № 19) осы пікірді таңдаған.

Пайғамбарымыздың (оған Аллаһтың игілігі мен сәлемі болсын) кезіндегі әйелдер бір-бірлерін орамалсыз көргендігі, мысалы, қалыңдықтың шашын тарағандығы және т.б. жеткізілген және бұл жөнінде бізге мәлім ғой, ал бірақ сахаба әйелдердің бір-бірлерінің алдында, мысалы, жалаңаш омырауларымен (көкіректерімен) отырғандығы жөнінде мәлім бе?!
Бірақ ақиқат ақиқат болып қалады, «әйел адамдардың өзге әйел адамдардың алдындағы ұятты жерлері – кіндік пен тізенің арасы» деген тұжырым  – көптеген ғалымдардың пікірі (бұл қаншалықты таң қаларлық болса да).  

Және соңында, әлемдердің Раббысы – Аллаһқа мадақ!  
